
НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
 дачакаецца
Залацiстага,
 яснага дня! 
М. Багдановiч.

• Каб атрымліваць кожны нумар га-
зеты «Світанак» паведаміце рэдакцыі 
аб гэтым – зрабіце бесплатную 
падпіску.

• Рэдакцыя « Світанка »  змяшчае 
бясплатныя абвесткі чытачоў вы-
дання. Дзеля размяшчэння абвесткі 
запоўніце купон або патэлефануйце ў 
рэдакцыю.

•  Калі парушаны вашы правы 
спажыўца, працаўніка, то даем 
эфектыўныя парады па абароне права 
і пошуку бясплатных юрыстаў. Звяр-
тайцеся на адрас газеты «Світанак».

• Рэдакцыя запрашае да 
супрацоўніцтва неабыякавых грамад-
зян. Вашы навіны, паведамленні – на-
шая падзяка. Словам, сувенірам.

Дзень прамыўкі 
мазгоў

Утвораны 
каарДынацыйны 
савет

Набліжаецца дата выбараў у мясцовыя 
саветы. У сувязі з гэтай падзеяй  у нашым 
раёне пачалі падаваць першыя прык-
меты актыўнасці грамадска-палітычныя 
арганізацыі. Па ініцыятыве раённай улады 
быў створаны раённы каардынацыйны са-
вет грамадскіх аб’яднанняў і палітычных 
партый. Паводле С. Вярцінскай, начальніка 
аддзела ідэалагічнай работы райвы-
канкама, савет створаны для падтрымкі 
грамадска-палітычнай стабільнасці, умаца-
вання грамадзянскай згоды, кансалідацыі 
канструктыўных сіл. Кіраўніком каардына-
цыйнага савета прызначана І. М. Новікава, 
якая кіруе яшчэ і саветам жанчын грамад-
скага аб’яднання “Беларускі саюз жанчын”. 
Разам з тым жыхары нашага раёна больш 
ведаюць Ірыну Мікалаеўну як старшыню 
раённага Савета дэпутатаў. Намеснікам 
каардынацыйнага савета быў абраны 
кіраўнік мясцовых камуністаў, дырэктар 
райбыткамбіната В. П. Бабічаў. Безумоўна, 
дзейнасць грамадска-палітычных 
арганізацый у раёне праводзіцца найчас-
цей па загадах зверху. На жаль, прыватная 
ініцыятыва грамадзян, якія надзелены 
выбарчымі правамі, пакуль што нічога 
не вырашае. Ды і ўтварэнне кіраўнікамі 
раёна розных саветаў не што іншае, як 
узмацненне кантролю над ходам выбар-
чай працэдуры. Мэта адна: не дапусціць 

правядзенне свабодных і дэмакратычных 
выбараў. А  для гэтага неабходна забяспе-
чыць “пастаўку” падначаленых  у выбарчыя 
камісіі, прызначыць апошніх кандыдатамі 
ў дэпутаты, ну і вядома ж, забяспечыць 
патрэбны рэжыму Лукашэнкі працэнт яўкі 
выбаршчыкаў, асабліва тых, якія працу-
юць на дзяржаўных прадпрыемствах.  У 
цывілізаваных краінах палітычныя партыі 
існуюць для таго, каб у спаборніцтве з 
сваімі супернікамі дасягаць улады і з 
дазволу народа будаваць тую ці іншую 
мадэль эканомікі. Палітычныя партыі да-
памагаюць кожнаму вызначыцца з сваімі 
палітычнымі перакананнямі. Бо кожная 
партыя выражае аб’ектыўна існуючую ў 
рэальнасці палітычную ідэю. А ў нашым 
раёне, як і па ўсёй краіне, палітычныя 
партыі і грамадскія аб’яднанні створаны 
толькі ў дэмакратычнай апазіцыі. Улада 
Лукашэнкі партыі сваёй партыі не мае, 
а тыя псеўдаграмадскія структуры, якія 
прыслужваюць яго аўтарытарнаму рэжы-
му – гэта ўсяго толькі парэшкі таталітарнай 
дыктатуры КПСС. Новых грамадска-
палітычных арганізацый ў незалежнай 
Беларусі рэжым стварыць не здолеў па той 
прычыне, што не мае  ідэалогіі. А ідэя адна:  
абсалютная манаполія на ўладу і больш 
нічога.

А. Шчамлёў.

Пачатак дваццаць першага стагоддзя – гэта 
пачатак эпохі лічбавых тэхналогій,  якая харак-
тэрна  выбухам камунікацый : інтэрактыўнае 
тэлебачанне, высокахуткасны інтэрнэт, элек-
тронныя СМІ, спадарожнікавае тэлебачанне  і 
г. д. Здавалася б, кожны чалавек пры жаданні 
можа атрымаць якую заўгодна інфармацыю. 
Але ёсць адзін ньюанс:  самастойна здабывае 
інфармацыю кожны чалавек, акрамя савец-
кага. Савецкія людзі прывыклі да таго, каб 
інфармацыю яму ў вушы ўводзіла начальства, 
ды яшчэ на рабоце. Менавіта таму на Беларусі 
замест партыйнай арганізацыі камуністаў 
захаваліся ідэалагічныя аддзелы. У нашым 
раёне на гэтых пасадах найчасцей сядзяць 
жанчыны, гэта як правіла, жонкі старшыняў 
калгасаў, “добрыя  знаёмыя” начальнікаў 
прадпрыемстваў і кіраўнікоў райвыканкама. 
Па якім крытэрыям падбіраюцца ідэолагі на 
працу – тут ужо вайсковы сакрэт, не кажуць. 
Па раёну паўзуць толькі чуткі ды плёткі, пра 
тое, як для кандыдатак праводзяць нешта 
накшталт кастынгу. Ну, а пасля гэтага на чар-
говую пасаду немаведама адкуль, як у таго 
фокусніка з рукава, з’яўляецца чарговая ма-
дам інфарматарша. Так ужо цяпер павялося, 
што па ўсёй краіне кожны трэці чацвер меся-
ца праходзяць гэтак званыя дні інфармавання. 
На гэты раз  старшыня райвыканкама В. А. 
Падляшчук завітаў у госці да калектыву раён-
най бальніцы. Вальдэмар  Антонавіч расказаў 
медыкам аб поспехах раёна ў мінулым годзе, 
акрэсліў недахопы і недапрацоўкі. Кіраўнік 
раёна лічыць, што наш медыцынскі перса-
нал недастаткова актыўна робіць захады 
па прафілактыцы захворванняў , п’янства і 
алкагалізму. Разам з тым застаецца высокім па-
казчык смяротнасці, слаба вядзецца работа па 
ўмацаванню кадравай дысцыпліны. Варта ад-
значыць, што прадстаўнікі ідэалагічнага кор-
пусу нашага раёна строга прытрымліваюцца 
лепшых традыцый мінулага: як і ўсе служа-
чыя, рэгулярна праводзяць сацыялістычныя 
спаборніцтвы паміж сабой. Перадусім сярод 
ідэалагічнай наменклатуры адбыўся агляд- 
конкурс на лепшую арганізацыю работы ў 
працоўных калектывах. На першым месцы ся-
род прадпрыемстваў аказаўся ідэолаг з прад-
прыемства меліярацыйных сістэм Сіўцова 
В. В. Лепшай сярод сельгаспрадпрыемстваў 
была прызнана намеснік кіраўніка па 
ідэалагічнай рабоце СВК “Прыазёрны” Н. М. 
Юхнавец. Інакш і быць не можа. У Год якасці,  
аб’яўлены кіраўніцтвам краіны, якасна пра-
цаваць павінны самыя лепшыя людзі ва ўсіх 
сферах жыцця.

Алесь Шумскі.

Па д з е я 
ўскалыхнула не 
толькі віцебскія 

ўлады ды інтэрнэт, але і 
тых, у чыёй душы яшчэ  
жывыя хоць нейкія на-
цыянальныя пачуцці.

Улада атрымала та-
кую гучную поўху, што 
ейнае рэха, здаецца мне, 
хоць на нейкі час вярну-
ла яе ў тую рэальнасць, 
ад якой яна так шпарка 
бегла апошнія 15 гадоў. 
Ёй ужо падавалася, што 
той “нечуваны ў свеце” 
клопат пра свой народ 
дае пажыццёвае права 
знаходзіцца пры ўладным 
карыце ажно да самага 
свайго скону. Асабліва 
гэтая вера ўмацавалася 
з прыходам таварыша 
Косінца. Такога шалёнага 
росквіту горад не бачыў, 
мабыць, яшчэ ніколі ў сва-
ёй гісторыі. Апагеем гэта-
га працэсу стала адкрыц-
цё новай-старой плошчы 
і ўсталяванне на ёй най-
вышэйшай у краіне яліны 

з пяціканцовай зоркай на 
вяршаліне. 

“Каму плоха, калі нам 
харашо”   так называец-
ца артыкул у “Віцьбічах” 
пра зацятага “хулігана і 
парушальніка грамад-
скага парадку” С. Кава-
ленку. Назоў вельмі 
красамоўны. Ім 
так добра, бы 
за саветамі: ні 
табе Пазняка, 
ні беларускае 
мовы, ні сцяга, 
ні праўды пра 
сябе саміх і тую 
дзяржаву, якую 
яны збудавалі. 
Палітычны пра-
тэст супраць та-
тальнае русіфікацыі і 
парушэння нацыяналь-
ных ды чалавечых правоў  
карэспандэнтка газеты 
імкнецца перавесці ў 
плоскасць звычайнага 
хуліганства. Улады далі за-
гад   і з героя Каваленкі на 
старонках газеты зрабілі 
амаральнага паўмонстра. 

Брыдка, непрыстойна і 
непрафесійна.

Сяргей зрабіў тое, 
што ён мусіў зрабіць як 
паслядоўнік Мірона, як 
с у - ч а с н ы 

бе-
л а - р у с , 
пазбаўлены ўладамі пра-
ва вольна выказваць свае 
нацыянальныя пачуцці. 
Ягоная душа, чуйная да 
нацыяналнай крыўды, на-
несенай беларусам існай 

у л а -
дай, адшукала, тую кроп-
ку, над якой трэба было 
паставіць дрэўка сцяга ў 
выглядзе сцвярджальна-
га клічніка перамогі. Ён пе-
рамог не толькі абставіны 
ды і ўлады. Галоўная 
ягоная перамога—

гэта перамога над 
апалітычнасцю і апа-

тыяй грамадства, 
якая нішчыць чала-
века і ператварае 
яго ў чалавекапа-
добную жывёлу.  

Трэба адзна-
чыць старшы-

ня аблвыканкаму 
стаў тым хросным 

бацькам, які сваімі 
апантанымі дзеяннямі 
справакаваў на гэты 
ўчынак апазіцыянера. За 
сваё немалое ўжо жыц-
цё я не аднойчы бачыў, 
як абставіны ставілі на 
месца тых, хто імкнуўся 
выявіць свае, здавалася 
б, выключныя здольнасці 
і ненатуральную пра-

гу да дзеянняў у час, 
які патрабаваў іншых 
учынкаў і паводзінаў.  
Косінец нявольна 
спрычыніўся да бараць-
бы беларускага народу 
за свае нацыянальныя ды 
палітычныя правы: плош-
ча Перамогі   гэта віцебскі 
майдан, які старшыня, бу-
дуючы для сваёй велічы, 
збудаваў для будучай 
перамогі над рэжымам. 
Якое яшчэ месца ў го-
радзе здолее змясціць 
столькі людзей разам? 
Дзякуем яму за гэта.

Тое, што святкаван-
не 600-годдзя перамогі 
б е л а рус к а - п о л ь с к а га 
войска ў Грунвальдскай 
бітве пачынаецца такой 
прыгожай падзеяй, дае 
спадзеў на змену існай 
улады. Змагаемся за гэта! 
Настройваемся на вы-
бары 2011 году. Слава 
героям Бацькаўшчыны! 
Ганьба антыбеларускаму 
рэжыму!

Рэдактар.

Дрыжыце: і калхозны трон, і падхалімскія капэлы,
калі вывешвае Мірон сцяг родны бел-чырвона-белы!

З ПАчАткАМ святкАвАння 
600-гоДДЗя 
гРунвАльДскАй бітвы!

2010 год 
распачаўся зна-

кавай падзеяй для 
віцебска і, я думаю, для 

ўсёй беларусі: сяргей ка-
валенка вывесіў на самай 

высокай ялінцы краіны 
бел-чырвона-белы 

сцяг перамогі.

Багаты выБар
Цэнтральны ўнівермаг пабагацеў на ас-

сартымент. Шырокі выбар – больш як на тры 
мільёны рублёў льняных вырабаў ляжыць 
на гандлёвых радах самай буйной гандлёвай 
кропкі раёна. Магазін прапануе пакупнікам 
камплекты пасцельнай бялізны і сталовыя 
сурвэткі, ручнікі і падарачныя наборы. Цяпер 
швачкі займелі магчымасць выбраць тканіну: 
парцьерную, для кухонных ручнікоў і для пас-
цельнай бялізны. Ёсць навінкі: дзіцячыя па-
крывалы, прасціны, падкоўдранікі. Відавочна, 
такая бялізна ва ўсім свеце прызнана 
экалагічна чыстай, гігіенічнай і моднай. Уво-
гуле, шумілінскія крамы актыўна ўключыліся 
ў абласны месячнік “Віцебскі лён”. Льняныя 
вырабы з Воршы карыстаюцца найбольшым 
попытам сярод гасцей з бліжняга замежжа. 
Нашы суседзі з Расейскай Федэрацыі ахвотна 
купляюць вырабы з беларускага лёну. Купляй-
це беларускае!

я. вайтовіч.

Шуміліна наведала група 
даследчыкаў з грамадскага аб’яднання 
“Агенства гуманітарных тэхналогій – 
Цэнтр сацыяльных інавацый”. Кандыдат 
сацыялагічных навук Аксана Шэлест 
патлумачыла на сустрэчы ў Цэнтры па-
зашкольнай работы, што спецыялісты 
будуць вывучаць лад жыцця жыхароў 
мястэчка. Навукоўцы даследуюць якасць 
жыцця людзей розных мястэчак і малых 
гарадоў. Вынікі папярэдняй працы – шас-
наццаць  аповедаў апублікаваны ў кнізе 
пад назвай “Гульня ў гарады”.  Рыхтуецца 
да выдання другая кніга з сацыялагічным 
ухілам, у якой будуць змешчаны артыку-
лы пра Шуміліна. Хочацца верыць, што 
даследчыкі ў сваіх работах будуць як 
мага больш аб’ектыўнымі і  праўдзівымі, 
а шумілінцы будуць з цікавасцю чытаць 
навукова-папулярную літаратуру пра 
сваё жыццё.

у. Арэшкін.

АтАкА бРыДоты

візіт 
сталічных 
сацыёлагаў

Афіцыйныя СМІ цвердзяць, што на 
Беларусі за апошні год пашырылася такая 
негатыўная з’ява як п’янства і алкагалізм. За-
раз у нашай краіне спажываецца больш за 
13 літраў алкаголю ў год на аднаго жыхара. 
Навуковая і міжнародна прынятая норма ал-
кагольнага парогу, пасля якога пачынаецца 
дэградацыя этнічнай супольнасці, складае 8 
літраў. Як бачна,  амаль у паўтары разы пе-
равышаны дапушчальны парог спажывання 
алкаголю на кожнага жыхара краіны, пасля 
чаго пачынаецца незваротны працэс вы-
раджэння этнасу.  На жаль, гэта загана шы-
рока распаўсюджана і сярод шумілінцаў. На 
першага студзеня на ўліку знаходзілася 707 
чалавек ( з іх 18 непаўналетніх ).  Пры гэтым, 
273 – на кансультацыйным назіранні, а 434 
– на дынамічным ( гэтыя людзі прызнаны 
залежнымі ад алкаголю). Сярод залежных 
ад алкаголю павялічваецца колькасць ма-
ладых людзей. У мінулым годзе шаснаццаць 
маладзёнаў прыцягнуты да адміністрацыйнай 
адказнасці за ўжыванне алкаголю. Выяўлена 
дзесяць выпадкаў, калі дарослыя спойвалі 

непаўналетніх. Парушальнікі закона па-
караны штрафамі. У лячэбна-працоўныя 
прафілакторыі было адпраўлена 33 чалавекі, 
у тым ліку і  чатыры жанчыны. Адна бяда 
не ходзіць – п’янства спараджае злачын-
насць. 54 злачынствы з 309 был здзейсне-
ны асобамі, якія знаходзіліся ў нецвярозым 
стане. Як бы там ні было, але непасрэдная 
прычына п’янства – танны і няякасны алка-
голь. Барацьба з алкаголікамі дала зваротны 
эффект: іх колькасць толькі павялічылася. 
Паколькі продаж алкаголю прыносіць дзяр-
жаве вялікія даходы, чыноўнікі абмяжоўваць 
продаж спіртовых напояў у бліжэйшы час не 
збіраюцца. Трэба прызнаць, што самы хадавы 
тавар у Шумілінскім раёне – пладова-ягаднае 
віно. У некаторых вёсках жыхары выпіваюць 
па 600-800 літраў гэтай брыдоты за месяц. 
Затое стабільнасць: ледзьве паспеўшы атры-
маць палучку, людзі адразу аддаюць яе дзяр-
жаве праз выпітую гарэлку.  Улада з лёгкасцю 
папаўняюць бюджэт, а народ згодны з тым, 
што яго спойваюць.

Алесь Шумскі.

Яна праводзіцца ў галіне 
адукацыі, колькі я тут працую. 
А працую я без малага цягам 
паўтара дзесяцігоддзя. Калі 
запытаць у любога настаўніка, 
у чым жа сутнасць той адука-
цыйнай рэформы, -- ніхто вам 
толкам не адкажа. Настолькі  
бязглуздыя ўсе тыя рэфор-
мы. Нават калі і ёсць нейкія 
добрыя пачынанні, яны гу-
бляюцца сярод суцэльных 
перашкод, з якімі кожны 
настаўнік сустракаецца амаль 
штодня. 

Мяне асабіста ўражвае, як 
часта ў нашых навучальных 
установах могуць змяняц-
ца праграмы. Амаль кожны 
год мы маем новую. А вось 
падручнікаў, якія забяспечвалі 
б выкананне той новай пра-
грамы, вельмі часта няма да 
Новага года, а то і да канца на-
вучальнага. Прыкладам, сёле-
та ўжо заканчваецца студзень, 
а ў чацвёртым і пятым класах 
яшчэ няма падручнікаў, каб 

займацца па новай праграме 
па нямецкай мове. 

Чыноўнікам, напэўна, незра-
зумела, што рэформа – гэта 
не штогадовая змена прагра-
мы, а, наадварот, існаванне 
стабільнай праграмы і яе 
напаўненне матэрыяльнымі 
рэчамі. Вось гэта матэры-
яльнае напаўненне і павінна 
мяняцца кожны год, то бок 
павялічвацца. А так як сэрцам 
любой праграмы з’яўляецца 
добра падрыхтаваны, гато-
вы на новыя кожнадзённыя 
адкрыцці педагог, то пры 
любой рэформе трэба яго не 
згубіць. Якраз тое, чаго бракуе 
нашай сістэме. Заробкі нашых 
педагогаў ніяк не натхняюць 
іх на новыя подзвігі. Іх хапае 
толькі, каб сціпла існаваць, 
зводзіць канцы з канцамі. І тое 
амаль не трывожыць мясцо-
выя улады. Хаця, прыкладам, 
у Менскай вобласці кожны 
настаўнік рашэннем абласно-
га Савета атрымоўвае ладную 

даплату – больш ста тысяч.  
Ну, а як вам славутыя штоме-

сячныя 7 500 “на літаратуру”? 
Іх даўно стала хапаць хіба 
што на туалетную паперу, бо 
толькі адзін пакунак паперы 
А-4, так неабходнай кожна-
му настаўніку, каштуе амаль 
удвая даражэй. 

Так што, сапраўднай школь-
най рэформай пакуль што 
і не пахне. Бо яна павінна 
прадугледжваць дэма-
кратызацыю навучання і 
дэцэнтралізацыю сістэмы 
кіравання. Дэпалітызацыю 
і беларусізацыю школы. 
Фармаваць беларускую 
культурную ідэнтычнасць, 
а не разбураць яе.  Праду-
гледжваць канкурэнцыю 
адукацыйных праектаў, 
існаванне прыватных школ. 
Нарэшце, зрабіць навучаль-
ныя праграмы ўсіх узроўняў 
адкрытымі і сумяшчальнымі з 
эўрапейскімі краінамі. 

г.станкевіч.

СЬВIТАНАК

У мінулым 2009 годзе на 
тэрыторыі раёна праходзіла 
акцыя “Сям’я без насілля”. 
У прыватнасці, важным 
інструментам акцыі сталі рэйды. У 
ходе рэйдаў прадстаўнікі мясцо-
вай улады, педагогі, медработнікі, 
супрацоўнікі міліцыі і журналісты 
наведалі дзесяткі неблаганад-
зейных сем’яў. Работа пра-
ведзена немалая. Спачатку 
выхоўвалі нядбайных бацькоў, 
што дзяцей нарадзілі, а да-
глядаць як след не хацелі. Бя-
сконцыя гутаркі, пратаколы, 

адміністрацыйныя спагнанні 
амаль не ўздзейнічалі на адур-
маненых алкаголем бацькоў. 
У гэтым выпадку даводзілася 
прымяніць больш рашучыя 
меры. Дваццаць два бацькі ў 
мінулым годзе былі пазбаўлены 
бацькоўскіх правоў. Сорак дзе-
так былі змешчаны ў Обальскі 
прытулак. У лячэбна-працоўны 
прафілакторый накіравалі тры 
абавязаныя асобы, на чатырох 
завялі крымінальную справу. На 
сённяшні дзень на ўліку па спра-
вах непаўналетніх знаходзіцца 

18 падлеткаў.  Пераважная боль-
шасць з іх паходзіць з неблаганад-
зейных сем’яў. Падчас выхавання 
такіх дзяцей выкарыстоўваюцца 
комплексныя падыходы. 
Апроч спецыялістаў, з цяжкімі 
падлеткамі займаецца грамад-
скае аб’яднанне БПСМ. Апошняе 
мерапрыемства – экскурсія ў 
выхаваўчую калонію г. Віцебска. 
Пасля ўбачанага цяпер многія 
добра падумаюць, ці варта па-
рушаць закон, каб з-за дробяз-
нага свавольства затым трапіць 
за краты. У тым, што свабоднае 

жыццё трэба цаніць, падлеткаў 
пераконваюць удзелам у ваенна-
патрыятычнай гульні “Зарніца”. 
Летась у валанцёрскім летніку 
падлеткі згулялі пяць футболь-
ных матчаў з работнікамі роз-
ных арганізацый раёна. У гэтым 
годзе усе спецыялісты, які пра-
цуюць з непаўналетнімі, будуць 
прымаць адпаведныя меры для 
прафілактыкі правапарушэнняў. 
Акцыя закончана, меры пры-
няты. Што далей?

я. вайтовіч.

ПосПЕхі нА 
АблАсной 
АліМПіяДЗЕ

Пад час зімовых канікул пятнац-
цаць школьнікаў, якія паказалі лепшыя 
вынікі ў раённых алімпіядах па агуль-
наадукацыйных прадметах, прадстаўлялі 
Шуміліншчыну ў Віцебску і Оршы. Ва 
ўпартай інтэлектуальнай барацьбе прыза-
выя дыпломы заваявалі 6 нашых вучняў. 

Ужо трэці год удала выступаюць на 
абласной алімпіядзе выхаванцы Аляк-
сандра Генадзьевіча Каралёва, настаўніка 
фізікі раённай гімназіі. Сёлета вызначыўся 
вучань 10А класа Раман Дабравіцкі, якому 
за ўдзел у спаборніцтве па фізіцы ўручылі 
Дыплом II ступені.

Трэці раз паказваюць добрыя вынікі 
ў вобласці і вучні настаўніцы беларускай 
мовы і літаратуры гэтай жа ўстановы Але-
ны Уладзіміраўны Васілеўскай. Парадавалі 
свайго педагога Дыпломамі II і III ступеняў 
дзевяцікласніца Юлія Каваленка і 
дзесяцікласніца Святлана Зайцава.

Тры трэція месцы ў абласных турнірах 
па хіміі, фізіцы і працоўнаму навучан-
ню ў эрудытаў з сярэдняй школы № 1. 
Годна падрыхтаваліся да алімпіяды па 
хіміі Аліса Варанцова (11В) з настаўніцай 
хіміі і біялогіі Вольгай Аляксандраўнай 
Церашчук. Удала паказаў свае веды па 
фізіцы Аляксей Цішуроў (10А), у чым 
вялікая заслуга і яго настаўніка Генадзя 
Іванавіча Рашэтнікава. Добра справілася 
з заданнямі алімпіяды Насця Малашэнка 
(11А), да таго ж прадставіла журы цудоўны 
дыван, які вышыла пад кіраўніцтвам сва-
ёй настаўніцы па працоўнаму навучанню 
Надзеі Міхайлаўны Спірыдонавай. 

Пажадаем поспехаў таленавітым вуч-
ням Шуміліншчыны і на рэспубліканскай 
алімпіядзе, якая  адбудзецца на вясенніх 
канікулах

З газеты «герой працы».

АлкАгАліЗМ нЕ ПЕРАМАгчы?

герой Беларусі
Гаспадарчы і дзяржаўны дзеяч 

Беларусі Аляксандр Іванавіч Дубко 
нарадзіўся ў вёсцы Ілава Мікалаёўскага 
сельсавета. Пасля заканчэння ў 1960 
годзе Гродзенскага сельскагаспадарча-
га інстытута працаваў на гаспадарчай 
і адміністрацыйнай рабоце. З 1972 па 
1994 год – старшыня калгаса “Прагрэс” 
Гродненскага раёна. З 1994 года па 2001 
года – старшыня Гродненскага райвы-
канкама. У 1982 годзе Дубко А. І. атрымаў 
высокае званне “Герой сацыялістычный 
працы”. Узнагароджаны ордэнамі Леніна, 
Працоўнага Чырвонага сцяга, “Знак Паша-
ны”, Айчыны III ступені. У 2001 годзе яму 
прысвоена званне”Герой Беларусі” (пас-
мяротна). 

Шумілінскі край стаўся прывабным да 
праекту першага Нацыянальнага тэле-
канала. Аўтары праекта тэлевізійнага 
цыкла “Зямля беларуская” вырашылі 
паказаць тэлегледачам прыродныя і 
мастацкія славутасці раёна, старонкі 
яго гісторыі, помнікі і будынкі девят-
наццатага стагоддзя. Здымачная гру-
па Белтэлерадыёкампаніі працавала ў 
найбольш прыгожых і цікавых мясцінах 
нашага раёна. У здымках удзельнічалі 
многія жыхары Шуміліна. Акрамя таго, 
дапамагалі ажыццявіць творчы пра-
цэс стваральнікам фільма работнікі 
культуры нашага райцэнтра. У хуткім 
часе дакументальна-мастацкая стуж-
ка  будзе паказана па тэлеканалах БТ.  
Дарэчы, за сваю працу стваральнікі се-
рыяла атрымалі прэмію ў намінацыі “За 
духоўнае адраджэнне”. 

с. горкі.

зДымаецца 
кіно

Газ і нафта з’яўляюцца 
асноўнымі энерганосьбітамі 
на Беларусі. Аднак само 
жыццё падказвае, што для 
энергетычнай незалежнасці 
патрэбны альтэрнатыўныя 
крыніцы паліва. Гэту 
аксіёму кіраўніцтва краіны 
ўсвядоміла тады, калі ў сваіх 
дырэктывах запатрабавала 
давесці долю мясцовых відаў 
паліва ў энергетычным ба-
лансе краіны да 25%. Значную 
частку Шуміліншчыны займа-
юць лясы, а гэта азначае, што 
драўніна  па-ранейшаму буд-
зе  выкарыстоўвацца ў якасці 
паліва. Але проста нарыхта-
ваць дровы і спаліць у топках 
традыцыйным  дзедаўскім 
спосабам – гэта ўчорашні 

дзень. Для энергаэфектыўных 
сучасных катлоў драўніну не-
абходна перапрацоўваць па 
спецыяльнай тэхналогіі. Су-
часнае абсталяване пару гадоў 
таму ўстанавілі на цэнтраль-
най кацельні г. п. Шуміліна. 
Імпартныя катлы, якія  працу-
юць на драўлянай шчапе, ужо 
даказалі сваю эканамічнасць 
і эфектыўнасць. Жыхары 
мястэчка атрымліваюць га-
рачую ваду не толькі зімой, 
але і летам. У Обалі пасля 
рэканструкцыі цепласетак 
быў устаноўлены кацёл ай-
чыннай вытворчасці. Кацёл 
таксама працуе на шчапе, 
поўнасцю камп’ютарызаваны 
і аўтаматызаваны. Пакул што 
ён працуе ў выпрабаваль-

ным рэжыме. Праз некалькі 
месяцаў наладчыкі з фірмы-
вытворцы прааналізуюць 
работу катла і правядуць па-
трэбныя рэгуліроўкі. Паліва 
для катла ў асноўным выра-
бляюць на месцы або вязуць 
з суседняга Гарадка. За дзень 
спальваюць да 60 кубоў 
драўлянай шчапы.  Жыццё 
на месцы не стаіць, і ў нашым 
раёне распрацавалі праект 
па вытворчасці сучаснага віда 
брыкету – пелетаў з кастры і 
торфу. Нягледзячы на моцныя 
і працяглыя маразы, жыхары 
Обалі і Шуміліна бесперабой-
на забяспечваюцца цяплом і 
гарачай вадой.

у. Арэшкін.

на мясцовым паліве славУтыЯ землЯкі

Напрыканцы студзеня пад 
кіраўніцтвам старшыні райвыканкама 
В. А. Падляшчука адбылося пасяджэнне 
раённага выканаўчага камітэта. На па-
сяджэнне прысутнічаў дэпутат “Палаткі” 
В. А. Байкоў.  Нарада стала лагічным 
працягам справаздач кіруючых струк-
тур раёна.  Як адзначыў кіраўнік раёна, 
ён бачыць сітуацыю няпростай. На пра-
цягу года былі зроблены, бадай, што 
ўсе запланаваныя дзяржавай заданні. 
Аднак, пры ўсім тым, па многіх паказчы-
ках раён не выканаў заданні па многіх 
параметрах сацыяльна-эканамічнага 
развіцця. Па словах намесніка старшыні 
райвыканкама В. А. Байда раён не 
справіўся па шэрагу даведзенных 
паказчыкаў вытворчасці прамысло-
вай прадукцыі, спажывецкіх тавараў, 
рознічнаму тавараабароту, платных 
паслугах насельніцтву . Па-ранейшаму 
не ў поўным аб’ёме ідуць інвестыцыі ў 
асноўны капітал, няма і валавага росту 
прадукцыі сельскай гаспадаркі.  Флаг-
маны шумілінскай індустрыі – Обальскі 
керамічны завод і Шумілінскі льнозавод 
спрацавалі са стратамі. У ходе абмерка-
вання слова бралі намеснікі кіраўніка 
раёна В. А. Мядзвецкі, А. М.  Зайцаў, В. 
М. Штуро. 

А. Прылуцкі.

зДаБыткі і 
страты

адукацыйная рэформа

РоссИя нАстоялА 
нА своЕМ

БеларУскаЯ інтрыга: 
лУкашэнка сУпраць эканомікі

Мінулым разам у саветы з апазіцыі не 
прабіўся практычна ніхто. Сфармаваны во-
сенню 2008-га парламент назіральнікі з’едліва 
назвалі «стэрыльным». Ну, а на прэзідэнцкіх 
выбарах з 1994-га, самі ведаеце — нязменны 
трыумфатар. І Лукашэнка ўжо выразна даў зра-
зумець, што разлічвае на чарговую перамогу.

Глуха як у танку?
Перад сёлетнімі выбарамі ўлады зрабілі 

жэст — унеслі аж каля 130 паправак у вы-
барчае заканадаўства. Лозунг на экспарт, 
для Еўразвязу — лібералізацыя. Кошт гэтай 
рыторыкі вы ведаеце.

Незалежныя эксперты паставілі дыягназ: 
так, па дробязі (збор подпісаў, агітацыя і да т.п.) 
стане крыху лягчэй, меней душылаўкі, але

ў прынцыповых пытаннях — назіранне і 
падлік галасоў — усё па-старому. А значыць, 
выбарчы працэс застаецца чорнай скрыняй. 

Апазіцыі, па сутнасці, дадуць злёгку 
пагарэзнічаць на прамежкавых стадыях. Зрэш-
ты, у яе замала актывістаў і рэсурсаў, каб густа 
выступіць на мясцовых выбарах 25 красавіка 
па ўсёй краіне. Людзі не гараць жаданнем 
страчваць працу, атрымліваць два вазы і цэ-
бар іншых непрыемнасцей дзеля ілюзіі.

На прэзідэнцкіх выбарах момант напру-
жання заўсёды большы, але і тут на сёння 
шанцы Лукашэнкі выглядаюць больш чым 
унушальнымі. Адміністрацыйны рэсурс 
— само сабой. Але ж! Пры ўсёй умоўнасці 
рэйтынгаў у краіне выпаленага палітычнага 
поля прывядзем лічбы снежаньскага нацыя-
нальнага апытання НІСЭПД. Адказваючы на 
адкрытае пытанне «Калі б заўтра адбыліся 
выбары прэзідэнта Беларусі, за каго б вы 
прагаласавалі?», 42,5% назвалі Лукашэнку.

Пасля прасядання на некалькі працэнтаў 
(крызісныя непрыемнасці, дэвальвацыя) яго 
рэйтынг эластычна вярнуўся на ўзровень ве-
расня 2008 года. Сацыялагічныя даследаванні 
паказваюць: у крызіс людзі гатовы зацягнуць 
паясы, знізіць патрэбы, ператрываць на гор-
шай працы і г.д. Ніякіх вам гронак гневу, ніякіх 
рэвалюцыйных памкненняў. Яшчэ больш, са 
слоў сацыёлага Надзеі Яфімавай, «крызіс не 
стаў стымулам да актыўнасці, а стаў стымулам 
да дэградацыі».

Здавалася б, кіруй ды ў вус не дзьмі да скан-
чэння веку!

Аднак прыйшла бяда, адкуль не чакалі. Да-
кладней, наверсе здагадваліся, што рана ці 
позна Расія стане шчаміць па поўнай прагра-
ме. Але неяк усё не верылася. Вось і цяпер, у 
кантэксце нафтавага процістаяння, Лукашэн-
ка піша Мядзведзеву: ну як жа так, у снежні ж 
дамаўляліся!..

Але слова да справы не прышыеш, а суро-
вы Сечын гне сваё: нафтавая лафа скончылася, 
ганіце мыта на чорнае золата па поўнай! І хто 
паверыць, што расійскі віцэ-прэм’ер займаец-
ца самавольствам без адмашкі зверху?

Кажуць, на кон пастаўлены беларускія НПЗ, і 
не толькі. Зрэшты, калі іх і ўдасца адбіць, то сама 
нафтаперапрацоўка па новай, бязлітаснай схе-
ме можа зваліцца ў мінус.

Тым часам крызіс падкасіў наша машынабу-
даванне, якое дагэтуль трымаецца на саста-
рэлых кітах савецкай індустрыі. Так, напры-
клад, аўтапрам па выніках года ўпаў на 43,6%, 
складскія запасы грузавікоў павялічыліся ў 

1,8 разу. Увогуле беларускі экспарт тавараў за 
11 месяцаў летась з’ехаў на 38,4%. Для малой 
адкрытай эканомікі — а наша па-навуковаму 
менавіта такая — гэта каласальны правал.

І шанцы аднавіць прамысловы экспарт пасля 
крызісу хісткія. Эканоміцы да зарэзу патрэбна 
мадэрнізацыя. Дзе ўзяць грошы, інвестыцыі? 
Можа, «Захад нам дапаможа»?

Так, Захад паказаў, што можа падкінуць 
крэдытаў. Летась беларускія фінансы 
праседзелі на іголцы МВФ. Але Еўропа 
сама сядзіць на расійскіх энергарэсурсах, 
альтэрнатыўныя пастаўкі для нас (Каспій, 
а тым больш Венесуэла або Іран) віламі па 
вадзе пісаны. Ад Расіі, няхай і ўсё больш 
незгаворлівай, так вось проста не адчаліш.

«Свой геапалітычны выбар Мінск, як ні дзіўна, 
ужо зрабіў, — гаворыць эксперт аналітычнага 
цэнтра „Стратэгія“ Валер Карбалевіч. — Гэта 
— балансаванне. Мадэль дае эфект, і мя-
няць яе цяперашняе кіраўніцтва Беларусі не 
збіраецца». 

Галоўная ж беларуская інтрыга, лічыць 
палітолаг, палягае ў барацьбе Лукашэнкі су-
праць эканомікі.

Вось такі ён, сюжэт драмы ў краіне амаль 
дарэшты выпаленай палітычнай альтэрнаты-
вы: пры яе бачнай адсутнасці афіцыйны пра-
вадыр вядзе бой з усё больш бязлітаснымі 
эканамічнымі наваламі. Якім не ў стане 
эфектыўна процістаяць заточаная пад танныя 
энерганосьбіты мадэль. 

«Лукашэнка можа выйграць выбары па звы-
клай схеме, але гэта не вырашыць ніводнай 
праблемы, — гаворыць Яраслаў Раманчук, 
кіраўнік Навукова-даследчага цэнтра Мізеса. 
— І самым цяжкім для кіраўніка краіны будзе 
год пасля выбараў».

Ён дапускае, што, «захоўваючы, магчыма, ры-
торыку, Лукашэнка будзе змушаны выкінуць 
на сметнік архаічную эканамічную мадэль».

Што тады? Кітайскі, сінгапурскі шлях? Ад-
нак тут шмат «але», і варыянт сапраўднай 
лібералізацыі бізнесу пры захаванні жорсткай 
аўтарытарнай мадэлі, паводле прагнозаў экс-
перта, здольны працягнуць толькі два-тры 
гады.

Дапусціць жа «разгул дэмакратыі» цяпераш-
няя ўлада і ў думках не можа.

«Лукашэнка ўжо ўзяў элементы праграмы 
сваіх палітычных апанентаў, — мяркуе Раман-
чук. — Ён укараняе элементы ліберальнай 
эканомікі і пакрыху рушыў у бок Захада. Пы-
танне ў тым, як доўга ўдасца ўліваць новае 
віно ў старыя мяхі».

Так што не выключана: сапраўдны час 
выклікаў прыйдзе пасля выбараў.

Аляксандр класкоўскі, 
белаПАн.

но торжествуют 
только россияне 

- им удалось отстоять по-
зиции «первоначального 
компромисса» - 6,3 млн. т 
беспошлинных поставок. 
Белорусскому первому 
вице-премьеру Семаш-
ко приходится делать 
вид, что «так и задумыва-
лось». 

«Сегодня подписан 
целый пакет докумен-
тов. Это изменения к Со-
глашению по поставкам 
сырой нефти в Белорус-
сию, методика тарифоо-
бразования на продажу 
нефти, баланс нефтяного 
сырья на 2010 год, со-
вместное Заявление 
вице-премьеров двух 
стан о гарантиях бес-
перебойного транзита», 
- цитирует Сечина «РИА 
Новости».

Ранее российская 
сторона заявляла, что в 
случае неподписания со-
глашения с 1 января Бе-
лоруссии придется опла-
чивать 100% таможенной 
пошлины при поставке 
российской нефти. Минск 
настаивал на льготном 
таможенном режиме и 
говорил, что проблема с 
пошлинами на нефть ста-
вит под вопрос сам про-
ект Таможенного союза.

Российская сторона 
заявляла о готовности 
без пошлины поставлять 
6,3 миллиона тонн рос-
сийской нефти в год в Бе-
лоруссию для внутренних 
нужд этой страны. Минск 
же настаивал на увеличе-
нии беспошлинных по-
ставок нефти до объема, 
по разным данным, от 8 
до 30 миллионов тонн в 
год, обещая в ином слу-
чае увеличить пошлины 
на транзит российской 
нефти с 3,9 доллара до 45 
долларов за тонну.

О чем же договори-
лись?

Стороны подписали 
протокол к соглашению 
от 2007 года, которым 
в течение предыдущих 
трех лет регулировались 
условия поставки рос-
сийской нефти и раздела 
между двумя странами 
экспортных пошлин на 
нефть и нефтепродукты.

Кроме того, подписа-
ны балансовая справка 
по поставкам нефти, ме-
тодика расчета стоимо-
сти транзита российской 
нефти через белорусскую 
территорию.

Владимир Семашко 
сообщил, что объем бес-
пошлинных поставок 
нефти в Беларусь соста-
вит 6,3 млн. т ежегодно. 
«Нам удалось доказать, 
что внутренние потреб-
ности Беларуси в нефти 
составляют не 5 млн. т, а 
6,3 млн. т, без учета вну-
тренней добычи нефти, 
- отметил первый вице-
премьер. - Цена этого во-
проса - $1 млн. 400 тыс.», 
цитирует Семашко Бел-
ТА.

Он особо подчеркнул, 
что достигнутые дого-
воренности дают воз-
можность существенно 
увеличить оговоренную 
цифру беспошлинных 
поставок нефти за счет 
следующих позиций. Во-
первых, к 1 октября бу-
дут оценены темпы роста 
белорусской экономики 
(а они могут составить 
по прогнозу в нынешнем 
году 10-11% ВВП), и бело-
русская сторона имеет 
право пропорционально 
увеличить квоту беспо-
шлинных поставок неф-
ти. Во-вторых, не будут 
облагаться пошлиной те 
объемы нефти, которые 
будут поставлены на бе-
лорусские НПЗ, а затем 
экспортированы в Рос-
сию в виде нефтепродук-
тов.

Кроме того, Владимир 
Семашко напомнил, что в 
последние годы структу-
ра переработки россий-
ской нефти в Беларуси 
сложилась следующим 
образом: половина ее пе-
рерабатывается за счет 
собственных средств бе-
лорусских предприятий, 
а вторая - как давальче-
ская нефть российских 
компаний. По словам 
первого вице-премьера, 
стороны договорились, 
что для российских ком-
паний режим работы в 
Беларуси не изменится с 
условием, что продукты 
нефтепереработки бу-
дут вывезены обратно в 
Россию. Соответственно 
давальческие объемы 
российской нефти также 
не будут облагаться тамо-
женной пошлиной. «До 
сегодняшнего дня для 
российских нефтяных 
компаний, работающих 
на белорусском рынке, 
это было очень болез-
ненным моментом», - 
подчеркнул Владимир 
Семашко.

Условия, о которых 
удалось договорить-
ся, достаточно близки к 
тому, которые действо-
вали в 2009 году, отметил 
первый вице-премьер. 
«Благодаря достигнутым 
договоренностям бюд-
жетные потери Беларуси 
будут не так велики, как 
это виделось еще совсем 
недавно», - сказал он.

Потери, возможно, 
будут «не так велики», но 
ведь не будет и прежних 
доходов, на которые пра-
вительство и президент 
так рассчитывали.

«белорусский 
партизан».

Для палітолагаў стала ўжо 
агульным месцам казаць: мясцо-
выя выбары ў Беларусі не тояць 
інтрыгі. Ды і не толькі мясцовыя, 
па вялікім рахунку, дадаюць іншыя.

Потратив почти четыре недели на споры, уговоры и угрозы, 
Москва и Минск договорились - вице-премьер РФ Сечин доложил 
президенту Медведеву, что Россия и Беларусь подписали пакет до-
кументов по поставкам сырой нефти. 

Удзельнікі паседжання Рады 
Беларускага незалежніцкага 
блоку (БНБ) выказалі сур’ёзную 
заклапочанасць адсутнасцю 
рэальных крокаў з боку ўладаў 
па палітычнай лібералізацыі 
ўнутры краіны і падпісаннем 
супярэчных нацыянальнаму 
інтарэсу дамоваў з Расіяй.

На думку сябраў Рады, адсут-
насць рэальных крокаў на шля-
ху палітычнай лібералізацыі, 
адноўлены ціск на незалежныя 
сродкі масавай інфармацыі 
і няўрадавыя арганізацыі, 
прыніжальная прымусовая 
дактыласкапія, выключна 
павярхоўныя змены ў выбар-

чым заканадаўстве і цэлы шэ-
раг іншых фактаў цалкам супя-
рэчаць абвешчанаму курсу на 
лібералізацыю і грамадкі дыя-
лог.

Удзельнікі паседжання 
лічаць, што келейныя і не-
празрыстыя адносіны з Расіяй, 
падпісанне супярэчных нацыя-
нальнаму інтарэсу дамоваў аб 
КСАР АДКБ і аб Мытным звя-
зе нясуць рэальную пагрозу 
незалежнасці краіны і дабра-
быту яе грамадзянаў. Дзеля 
захавання асабістага кантро-
лю над звышпрыбыткамі ад 
нафтаперапрацоўкі, беларускі 
рэжым ахвяраваў інтарэсамі 

сотняў тысяч беларускіх 
аўтааматараў. Сённяшнія пера-
мовы з Расіяй аб урэгуляванні 
коштаў на нафту нясуць вялікую 
пагрозу алігархічнага захопу 
прадпрыемстваў беларускай 
нафтаперапрацоўкі.

Паседжанне Рады прыня-
ло палітычную заяву, якая 
ўтрымлівае заклік да ўладаў 
выйсці з дамоваў аб КСАР 
АДКБ і аб Мытным звязе, а 
таксама працягваць палітыку 
грамадскага дыялогу і курс 
на паўнавартаснае вяртан-
ня краіны ў еўрапейскія 
інтэграцыйныя працэсы.

Беларусь мусіць выйсці з дамовы аб 
мытным звязе

СЬВIТАНАК

барацьба з «памыйкай», 
версія 2.0

Гэта яўны апгрэйд матывацыі. Версія 2.0. І 
добра, што наша чынавенства асвойвае пра-
ваабарончую лексіку. Раней мы проста чулі: 
трэба нарэшце разабрацца з гэтай памый-
кай!

Дарэчы, заўважана: памыйкай звычайна 
называюць інтэрнет людзі ад яго далёкія. Па-
мятаеце, як вясковы герой песні Высоцкага 
ўпершыню трапіў у Вялікі тэатр: «Был в бале-
те — мужики девок лапают…».

Так і тут: хтосьці падвядзе да манітора, па-
кажа, якія бываюць сайцікі — і ў неафіта вочы 
на лоб. Ну, а калі неафіт з паўнамоцтвамі — 
крычы гвалт! Чакай цыркуляра, знішчальную 
магутнасць якога найлепей вымяраць 
мегатонамі. За часамі СССР быў такі жарт на-
конт прапагандысцкай «міралюбнай палітыкі» 
камуністычнай імперыі: трэцяй сусветнай не 
будзе, але будзе такая барацьба за мір, што 
каменя на камені не застанецца.

Ніводзін прасунуты юзер Сеціва памый-
кай не назаве. Для яго гэта — інструмент, 
магутны, творчы. Кухонны нож таксама 
інструмент. Так, яго можа скарыстаць і зла-
чынца. Дык што, прадаваць па ліцэнзіі?

Сеціву ж, калі коратка пераказваць на-
шумелы праект указа, фактычна хочуць 
накінуць татальнае ліцэнзаванне. Розных 
рэсурсаў, інтэрнэт-медый і нават персаналь-
нага доступу. У інтэрнэт-кавярню без паш-
парта не сунешся. Дык гэта правы чалавека 
ці паліцэйская дзяржава?

«облико морале»
Што ж да маралі, за яе сапраўды трэба 

змагацца. Але якімі метадамі? Нашто паліць 
хату, каб падсмажыць яечню?

Так, дзяцей варта агароджваць ад рас-
пусты. Гэтак жа, як і ад запалак, тых самых 
вострых нажоў, таблетак. Але з гэтай задачай 
элементарна спраўляюцца на ўзроўні сям’і. 
Кладуць на вышэйшую паліцу — і ўся прабле-
ма. Ніхто з бацькоў не заклікае спыніць выпуск 
запалак. Што ж да Сеціва, то распрацоўшчыкі 
цыркуляраў відавочна ўпэўненыя, што най-
лепшы сродак ад перхаці — гільятына.

Між тым блакаваць доступ да сумнеўных 
рэсурсаў, фільтраваць кантэнт ад бруду так-
сама элементарна можна на узроўні асобна 
ўзятага хатняга камп’ютэра. Гэта як фільтр для 
вады. Кажучы мовай вайсковага прапаршчы-
ка: вучыце матчастку!

Дзеля айца і сына…
Апалчыліся супраць распусты ў Сеціве і 

некаторыя дзеячы беларускай праваслаўнай 
царквы. Але зноў жа пытанне: ці ўсе святыя 
айцы добра ведаюць матчастку? Бо іх прапа-
новы надта ж тапорныя.

Дарэчы, каталіцкая царква выглядае 
ў гэтым сэнсе куды болей прагрэсіўна. Не 
прайграць бы канкурэнцыю, панове іерархі! 
Хаця дзеля справядлівасці дадамо, што па-
трыярх маскоўскі артыкулюе куды болей 
ліберальныя погляды на інтэрнет. Няўжо БПЦ 
хоча выглядаць на гэтым тле апірышчам аб-
скурантызму?

І яшчэ адно прагматычнае меркаванне 
для іерархаў: такі падыход наўрад ці пашы-
рыць сімпатыі да праваслаўя сярод моладзі. 
Паству страціце!

Зрэшты, гэта ведамасная праблема. А 
вось тое, што сеціўнымі «откровениями» свя-
тых айцоў пачнуць размахваць, нібыта була-
вой, чыноўныя змагары з іншадумствам, — 
гэта як піць даць. Мы ж, так бы мовіць, дзеля 
айца і сына…

Адэпты ачышчэння сеціва ад «сквер-
ны», праўду сказаць, адхрышчваюцца ад 
падазрэнняў у прасоўванні палітычнай цэн-

зуры. Крый божа, толькі дзеля маральнасці! 
Аднак пры гэтым спічрайтэры чамусьці 
ўкладаюць у вусны мітрапаліта апеляцыю да 
кітайскага досведу.

Але каму як не святым айцам ведаць, што 
добрымі намерамі мосціцца дарога ў пекла. 
Кітайскі досвед — гэта пекла для свабоды 
сеціўнай думкі.

Што характэрна — менавіта пад маркай 
змагання з распустай ды злачыннасцю.

на каго пастка?
Між тым міліцыя ды спецслужбы і так ма-

юць цэлы арсенал законаў ды метадаў, каб вы-
вуджваць у Сеціве тэрарыстаў, порнадзялкоў 
і падобную брацію. Што і робяць дастаткова 
паспяхова.

А вось рэгістрацыя вэб-СМІ — ідэя фікс 
нашых дзяржаўных мужоў і дам — дапаможа 
тут як хваробе кашаль. Бо вэб-СМІ такой бры-
дотай не займаюцца.

Аматары ж брудных спраў — паўтару 
каторы раз — не стануць у чаргу па ліцэнзіі 
перад дзвярыма Мінінфарма. Пастка чакае 
нармальных журналістаў. Дык без дурняў: 
каго шчаміць сабраліся, панове?

Скажуць: ну, а хіба ўсе інфармацыйныя 
вэб-рэсурсы белыя ды пухнатыя? Так, варта 
пагадзіцца: свабода слова, як і любая сва-
бода, вымагае адказнасці. Напрыклад, аба-
рона аўтарскага права для Сеціва сапраўды 
асабліва актуальная: крадуць кантэнт, саб-
бакі! Але тут трэба проста скарыстоўваць 
дзейныя законы. Вучыце матчастку!

Далей, у інтэрнеце сапраўды багата 
хамства і бескультур’я. Але, як правіла, на 
форумах. Праблема вырашаецца праз ма-
дэрацыю. У гэтым сэнсе многія заходнія 
рэсурсы дзейнічаюць болей прынцыпова і 
тэхналагічна. Трэба пераймаць і нашым. Так-
сама вучыце матчастку.

Бываюць канфлікты з прафесійнай эты-
кай і у асобных вэб-медый. Але і тут развітыя 
дэмакратыі выпрацавалі нармальны, дзейс-
ны механізм. Ён тычыцца усіх СМІ і называ-
ецца самарэгуляваннем. Адмысловыя адмуд-
смены і рады па этыцы разбіраюць грубыя 
фолы і выносяць вердыкты.

Заўважце: чыноўнік з адміністрацыйнай 
сякерай адпачывае. А эфект большы, і правы 
са свабодамі пачуваюцца нармальна.

сон розуму спараджае 
пачвараў

І дазвольце наіўны абзац. Калі спадарыня 
Пяткевіч мае на ўвазе менавіта такі замежны 
досвед, а не вэб-душылаўку асобных азіяцкіх 
рэжымаў, то давайце супрацоўнічаць. БАЖ 
даўно ўзняў голас за этыку ў Сеціве, распачаў 
кампанію «Чысты Байнет». Падтрымайце!

Давайце супольна адукаваць і вэб-
пісьменнікаў усіх масцяў, і наша чынавенства, 
і нават святых айцоў, калі захочуць.

Каб найперш вучылі матчастку — тонкі 
механізм Павуціння, метады нейтралізацыі 
сапраўдных пагроз, а не іншадумства, леп-
шы сусветны досвед самарэгулявання гэтай 
цудоўнай вынаходкі чалавечага розуму.

Тое, што многія айчынныя чыноўнікі не 
маюць доступу да інтэрнета ці маюць з ка-
марову дзюбу, не лезе ні ў якія вароты. Сон 
розуму спараджае пачвараў.

Увядзіце ў атэстацыю кадраў новыя 
крытэры: каб кожны быў і прасунутым юзе-
рам. Тады ніводзін не параўнае інтэрнэт са 
сметніцай. І рукі так свярбець не будуць.

А галоўнае, стане зразумела: гэта рэч, 
якую не закілзаеш, нават калі патраціць на 
віртуальную аброць болей грошай, чым на 
АЭС. Вучыце матчастку!

Аляксандр класкоўскі, 
baj.by.

алесь міхалевіч: паехалі! 
27 студзеня аб пачатку сваёй прэзідэнцкай 

кампаніі афіцыйна абвясціў палітык Алесь 
Міхалевіч. За год да выбараў ён стаў першым 
апазіцыянерам, які кідае выклік Лукашэнку.

Месца для пачатку кампаніі Міхалевіч 
абраў досыць нечаканае — планетарый у пар-
ку Горкага. Журналісты і госці ўселіся ў залі, 
дзе экскурсавод старанна расказваў усё, што 
ведае пра зоркі, сузор’і, планеты і туманнасці.

«Цяпер перад дзецьмі змагу казырнуць 
ведамі, — казаў адзін знаёмы. — А то аказва-
ецца, што Плутон ад 2006 года не ў Сонечнай 
сістэме». Іншы знаёмы журналіст дзяліўся, што 
не быў у планетарыі гадоў трыццаць.

Зрэшты, спадзяванні, што заява аб па-
чатку кампаніі будзе зроблена акурат у 
планетарыі, не спраўдзіліся. Пасля лекцыі пра 
зоркі ўдзельнікі мерапрыемства рушылі ў бок 
кавярні «Жар Птушка». Там Міхалевіч і зрабіў 
свой выступ.

Міхалевіч падняўся на другі паверх уста-
новы, каб узяць слова, і глядзеў на астатніх 
зверху ўніз. Гаварыў па беларуску. Ён адразу 
сказаў, што ягоная кампанія будзе грунта-
вацца на прынцыпова новых для беларускай 
палітыкі пазіцыях. Кампанія ж будзе рабіцца 
беларусамі для Беларусі.

Касцяк каманды складуць адукаваныя 
людзі, станаўленне якіх адбывалася ўжо ў не-
залежнай краіне. Шмат хто з іх працаваў на 
Захадзе, але вярнуўся ў Беларусь, зазначыў 
Міхалевіч. Яны крытычна ставяцца, як да 
дзейснай улады, так і да апазіцыі.

Гэта былі тэзісы першай часткі выступу. 
Потым па ангельску пачалі спяваць невядо-
мыя музыкі, якіх ніхто не прадставіў.

У другой частцы прамовы Міхалевіч стаяў 
побач з экранам, дзе была выява ракеты, гато-
вай да старту. Палітык зазначыў, што найперш 
ён будзе працаваць з адукаваным гарадскім 
насельніцтвам. Міхалевіч упэўнены, што ні ў 
каго з палітыкаў такой вялікай падтрымкі ад 
гэтага пласта насельніцтва, як у яго, не будзе.

Міхалевіч сказаў, што ягоная кампанія не 
будзе грунтавацца на крытыцы супернікаў, 
яна будзе базіравацца на агітацыі сваёй пра-
грамы і сваіх моцных бакоў.

«Мы не за апазіцыю, мы не за ўладу. Мы — 
за Беларусь», — казаў палітык.

Міхалевіч пазбягаў гаварыць слова «я», 
замест яго ўжываючы «мы», падкрэсліваючы, 
што без каманды гэтая кампанія немагчымая.

Мерапрыемства наведалі намеснік 
старшыні Партыі БНФ Ігар Лялькоў, стар-
шыня Вялікай Рады «Бацькаўшчыны» Але-
на Макоўская, старшыня Таварыства аховы 
помнікаў гісторыі і культуры Антон Астаповіч, 
лідэр руху «Разам» Вячаслаў Сіўчык.

Міхалевіч падкрэсліваў, што яго 
падтрымліваюць некаторыя бізнес 
супольнасці ўнутры краіны, а таксама 
ўплывовыя прадстаўнікі дыяспары. «Кампанія 
будзе праводзіцца выключна за беларускія 
грошы, што будзе адрозніваць яе ад іншых 
кандыдатаў», — сказаў А.Міхалевіч. 

«Старт ракеты пачаў засваенне космасу. 
Мая каманда адпраўляецца ў складаны шлях. 
Паехалі!» — так палітык скончыў свой выступ.

Потым ён паведаміў журналістам, што бу-
дуць асобныя прэзентацыі ягонай каманды і 
праграмы. «Я ўпэўнены ў сваіх сілах», — сказаў 
палітык.

Задачай максімум ён назваў перамогу 
на выбарах, а задачай мінімум — заручыцца 
падтрымкай сярэдняй класы. Міхалевіч не 
збіраецца ўдзельнічаць у вылучэнні адзінага 
ад апазіцыі. 

Пасля быў невялікі фуршэт, дзе Міхалевіч 
падняў тост «За перамогу!».

Зміцер Панкавец.
Алесь Міхалевіч. Нар. у 1975. Ён з 

сям’і навукоўцаў. Быў адным з першых 
выпускнікоў Коласаўскага ліцэя. Скончыў 
БДУ па спецыяльнасці паліталогія, праходзіў 
стажыроўкі ў Варшаве і Оксфардзе. Быў 
лідэрам Задзіночання беларускіх студэнтаў, 
доўгі час уваходзіў у Партыю БНФ. Быў дэпута-
там Пухавіцкага райсавета. Жанаты, мае дзвюх 
дачок.

змагарам за мараль 
у інтэрнеце...

Председатель Конституци-
онного суда Петр Миклаше-
вич рассказал, соответствуют 
ли Конституции соглашения 
Таможенного союза, как мож-
но отменить смертную казнь 
и почему суд не проверяет за-
конность указов президента. 

В ходе пресс-конференции, 
на которой председатель 
Конституционного суда Петр 
Миклашевич рассказал жур-
налистам о «Состоянии Кон-
ституционной законности 
в Беларуси в 2009 году», он 
признался, что КС проверял 
соответствие юридическим 
нормам документы по созда-
нию Таможенного союза. Но 
рассказал, что проверка эта 
была формальной.

Петр Миклашевич: «Мы 
проверяли в порядке пред-
варительного конституцион-
ного контроля эти документы 
по порядку принятия, форме 
принятия этих законов, ком-
петенции органов, которые 
их приняли. Таким образом, 
по формальным юридическим 
процедурам».

Отвечая на вопрос корре-
спондента «Еврорадио», пред-
седатель КС сказал, что при-
нятые не так давно поправки 
в закон «Об оперативно-
розыскной работе» не про-
тиворечит конституционным 
нормам. Речь идет о том, 

чтобы правоохранительным 
органам позволили прово-
дить оперативно-розыскные 
мероприятия, прослушивать 
телефоны и так далее без со-
ответствующей санкции про-
курора.

Петр Миклашевич: «Здесь 
прямого противоречия кон-
ституционным нормам и по-
ложениям не видим мы. Мы 
рассматривали положения 
данного закона в суде в по-
рядке предварительного кон-
ституционного контроля и ис-
ходя из статьи 23 Конституции, 
которая дает возможность в 
целях национальной безопас-
ности, защиты правопорядка 
и охраны здоровья делать 
определенные ограничения, 
то здесь, соответственно, было 
принято соразмерное ограни-
чение в целях усиления борь-
бы с преступностью».

Таким же законным считает 
Петр Миклашевич и получен-
ное правоохранительными 
органами разрешение аре-
стовывать людей без санк-
ции прокурора. Достаточно 
личного разрешения на это 
руководителей МВД, КГБ или 
Департамента финансовых 
расследований.

Что касается отмены смерт-
ной казни, то председатель КС 
назвал два пути решения это-
го вопроса.

Петр Миклашевич: «Два 
возможных варианта вве-
дения моратория на смерт-
ную казнь. И здесь я никаких 
конституционно-правовых 
препятствий не предусма-
триваю. Что касается отмены, 
это уже второй этап приня-
тия окончательного решения, 
то здесь есть определенные 
конституционно-правовые 
аспекты».

Что это за аспекты, предсе-
датель суда не уточнил. Толь-
ко заметил, что одни статьи 
конституции можно изменять 
решением главы государства 
или депутатов, а другие - толь-
ко при помощи референдума. 
И дал понять, что здесь без ре-
ферендума не обойтись.

В прошлом году Конститу-
ционный суд проверил 104 
закона, принятых депутатами 
Палаты представителей. Все 
они были признаны соответ-
ствующими Конституции. «Ев-
рорадио» поинтересовалось, а 
проверил ли КС хоть один указ 
президента. На что получило 
ответ, что никто не обращался 
к ним с просьбой это сделать. 
Напомним, что полномочиями 
обращения в Конституцион-
ный суд обладают только пре-
зидент, депутаты обеих палат, 
правительство, высший и хо-
зяйственный суды.

«Еврорадио».

прослУшка телеФонов Без санкцИИ 

высокая кіроўная асоба падкінула аргументаў на карысць дзяржаўнага рэгуляван-
ня інтэрнета. Ды такіх, што нібыта і язык не павернецца пярэчыць.

гэта неабходна дзеля абароны маральнасці, аўтарскіх правоў ды правоў чала-
века, заявіла на семінары ідэолагаў наталля Пяткевіч, першая намесніца кіраўніка 
прэзідэнцкай адміністрацыі. так, маўляў, і за мяжой робіцца.

Праваабаронцы, па ідэі, пасланыя ў накдаўн.


